
 

 

 

 

 

 

 

 

 

 

 

 

 

 

Gid Pwokirè Jeneral La:  

 

Pwosedi pou depose yon plent pou vyolasyon atik 64 chapit 147 Lwa 

jeneral la (Seksyon 7 lwa ki rele  "PROTECT" la) 

 

Biwo pwokirè jeneral la bay gid sa a dapre Lwa ki ankouraje respè règ lalwa, sipèvizyon, 

konfyans ak tretman konstitisyonèl ki egal (“PROTECT”), lwa yo te adopte an 2026, chapit 163, 

§ 7(e)(1). Yo pa dwe konsidere gid sa a kòm yon konsèy legal e kòm yon opinyon legal ofisyèl 

Pwokirè jeneral la bay. Imigran yo, fanmi yo, fòs lòd yo, moun k ap travay nan tribinal yo, ak 

manm nan kominote a dwe pale ak yon avoka si yo bezwen konsèy oswa si yo bezwen yon moun 

pou reprezante yo nan yon seri ka oswa sitiyasyon presi.    

Apati dat 4 septanm 2026 lan, seksyon 7 nan lwa “PROTECT” la kreye yon nouvo lwa, seksyon 

64 nan chapit 147 nan Lwa jeneral Massachusetts, ki limite sa fòs lòd yo ak tribinal yo ka fè lè y ap 

ede aplike lwa federal yo anrapò ak imigrasyon sivil. Seksyon sa a met limit sou sitiyasyon 

lapolis, lòt ajan fòs lòd yo, anplwaye nan biwo cherif lan ak grefye yo e seri mezi yo ka pran. Pati 

ki apre a bay kèk bagay seksyon 64 la entèdi:  

•  

•  

•  

 

Chèche enfòmasyon pou konnen si yon moun se imigran oswa sitwayen ameriken;  

Itilize resous lokal oswa nan Eta a pou ede aplike lwa federal anrapò ak imigrasyon;  

Kanpe yon moun, fouye l, oswa arete l jis paske yo panse moun nan pa ameriken ouswa 

yo panse moun nan se yon imigran;

• Kenbe yon moun nan prizon (oswa pwolonje tan l fè nan prizon) sèlman paske otorite imigrasyon 

yo mande pou kenbe moun nan; e 

• Fè espre bay otorite federal imigrasyon yo enfòmasyon konfidansyèl sou yon moun, 

pou fè konnen si l nan prizon, enfòmasyon sou dat li ka lage oswa ki le li dwe parèt 

devan tribinal.   



 

 

 

W ap jwenn plis enfòmasyon sou seksyon sa a ak lòt seksyon nan lwa “PROTECT” la nan  

Mass.gov/ProtectAct. Tout tèks ki nan Lwa a disponib nan  

https://malegislature.gov/Laws/SessionLaws/Acts/2026/Chapter163.   

Aplikasyon   

Pwokirè jeneral la ka pousuiv yon moun lajistis pou fè l respekte Seksyon 64 la oswa pou anpeche 

l vyole li. Si w konn yon moun ki vyole seksyon 64 la, ou ka fè biwo pwokirè jeneral la konn sa 

lè:   

• ou depoze yon plent an liy anrapò ak dwa sivil: https://www.mass.gov/ago/civilrightscomplaint   

• ou rele Seksyon dwa sivil ki nan biwo pwokirè jeneral la nan 617-963-2917.  

